
झांसी-ललितपुर खंड पर टॉल प्लाज़ा
740. श्री संजय सिंहः 
क्या सड़क परिवहन और राजमार्ग मंत्री यह बताने की कृपा करेंगे किः
(क) राष्ट्रीय राजमार्ग 26 के झांसी-ललितपुर खंड के निर्माण के विस्तृत परियोजना प्रतिवेदन के अनुसार टॉल प्लाज़ा कितने-कितने किलोमीटरों और स्थानों पर प्रस्तावित था;

(ख) क्या सड़क चौड़ीकरण के पश्चात् टॉल प्लाज़ा का स्थान और किलोमीटर बदले गए हैं, यदि हां, तो उसके कारण क्या हैं;

(ग) सड़क निर्माण के डी पी आर में प्रस्तावित टॉल प्लाजा के स्थान और किलोमीटर बदलने के क्या नियम और प्रक्रिया निर्धारित हैं; और
(घ) क्या इस खंड के टॉल प्लाज़ा के स्थान बदलने में निर्धारित नियमों और प्रक्रियाओं का पालन किया गया था, यदि हां, तो तत्संबंधी ब्यौरा क्या है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क) एवं (ख):
राष्ट्रीय राजमार्ग 26 के झांसी-ललितपुर खंड की विस्तृत परियोजना रिपोर्ट के अनुसार 2 टोल प्‍लाजाओं का अवस्‍थान डिजाइन चैनेज 32.240 (मनकुआं गांव के निकट) और डिजाइन चैनेज 80.620 (नंदनपुरा शहर के निकट) अभिनिर्धारित किया गया था। टोल प्‍लाजाओं के अवस्‍थान को रक्षा क्षेत्र में निर्माण-स्‍थान की स्‍थिति के कारण चैनेज 32.240 से परिवर्तित करके चैनेज 32.100 और राष्‍ट्रीय राजमार्ग फीस नियमों में विनिर्दिष्‍ट दिशा-निर्देशों के अनुसार निरंतर/क्रमिक टोल प्‍लाजाओं के बीच उचित दूरी बनाए रखने के लिए चैनेज 80.620 से परिवर्तित करके चैनेज 85.280 किया गया था। 
(ग) एवं (घ):
टोल प्‍लाजाओं के अवस्‍थान में परिवर्तन निर्माण-स्‍थान की स्‍थिति एवं राष्‍ट्रीय राजमार्ग फीस नियमों में विनिर्धारित दिशा-निर्देशों को विधिवत ध्‍यान में रखते हुए सक्षम प्राधिकारी (एनएचएआइ) के अनुमोदन से किया गया था।

